
Uvod 
U ovom seminarskom radu ću objasniti šta znači pojam mafija, koje vrste mafije postoje, čime se 
bave i slično. 
Najviše pažnje ću obratiti na kinesku mafiju i detaljno ću objasniti njihov sastav, područje 
djelovanja i način rada jer se ona ubraja u najopasnije mafije današnjice pored ruske, 
kolumbijske, talijanske, japanske i mnogih drugih. 
Kineski pojam za kriminalnu organizaciju, mafiju je trijada. 
Mafija 
Porijeklo riječi mafija nije do kraja razjašnjeno i postoji nekoliko tumačenja. Jedno tvrdi da je riječ 
došla od izreke koja je nastala tokom francuske invazije na Siciliju 1282. koja glasi: 
„Morte Alla Francia Italia Anel“ (početna slova ovih riječi daju MAFIA) što znači: „smrt 
Francuskoj, Italija izdiše“. Jedno filološko tumačenje tvrdi da riječ mafija dolazi od 
arapskog mahias, što znači razmetljivac. Drugo filološko tumačenje je da takođe dolazi iz 
arapskog, ali od riječi mu afah, što znači rebel, protivnik zakona. Još jedno tumačenje, i ujedno 
tumačenje koje sam ja prihvatio u ovom radu,  jest da riječ znači skrovište (takođe iz arapskog) i 
da potiče čak iz 9. vijeka kad su Sicilijom vladali Arapi, kada je domaće stanovništvo zbog 
ugnjetavanja i prisilnog rada očajnički pokušavalo pobjeći i naći utočište. 
Kroz Siciliju je otad prošlo mnogo stranih vladara (Francuzi, Španci, Nijemci, Austrijanci, Grci), 
te su Sicilijanci tokom svih tih vijekova tražili spas u brdima Sicilije. S vremenom su se izbjeglice 
ujedinile u tajno društvo i to porodičnog tipa, ali sa vrlo snažnom hijerarhijom. To tajno društvo, 
zvano mafija, nije imalo povjerenja u vlast te su se oslanjali na vlastite „zakone“. 
Zanimljiv je način na koji su se financirali. Seljacima su se slala prijeteća pisma u kojima mafija 
traži novac u zamjenu za zaštitu, a ako bi se seljak oglušio na taj zahtjev, slijedile bi otmice, 
ubistva, unakaženja. Na koverti je bila nacrtana crna ruka i „Tako su Sicilijanci plaćali dvostruke 

poreze, jedne za službenu vlast, policiju i sudstvo, a druge za mafiju“. 
Iako je mafija počela kao svojevrsni narodni pokret otpora protiv brojnih okupatora, s vremenom 
je postala onakvom kakvom je danas znamo: okrutna, hermetička zajednica čiji glavni cilj više 
nije odbrana od osvajača, već nemilosrdna pljačka i kriminal koji su zamaskirani u hrabrost, čast 
i disciplinu. 

